
 Austevoll kommune
	Sekretariat for kontrollutvalet

	
	OBS at nokre saker kan vera  U.off. Det er avmerka øverst til høgre på dei sakene det gjeld




Kontrollutvalet


Bergen, 15.oktober 2009

Innkalling til møte i kontrollutvalet
Det vert med dette kalla inn til møte i kontrollutvalet

Onsdag 21.10.09 kl. 10.30
i møterommet ved sida av kommunestyresalen
Dersom nokon av medlemmene ikkje kan møte og må melde forfall, vert dei bedne om å gjere dette så tidleg som råd er til Kari Nygard, tlf. 55 23 94 06 / 916 64 183, kari.nygard@post.hfk.no eller Hogne Haktorson, tlf. 55 23 94/911 05 982, hogne.haktorson@post.hfk.no. Det er planlagt at Kari Nygard møter frå sekretariatet på dette møtet.

Til varamedlemmer er denne innkallinga å sjå på som ei orientering.

Dersom det vert aktuelt at varamedlemmer må møta, vil det bli gjeve nærmare beskjed.
Hogne Haktorson




Kari Nygard
Kontrollsjef





Rådgjevar

Vedlegg: 
Sakliste

Kopi: 

Varamedlemmer til kontrollutvalet



Ordførar i Austevoll kommune


(har møte- og talerett)



KPMG





(har møte- og talerett)



Rådmannen i Austevoll kommune

Sakliste:

	Saknr.
	Sak
	Merknad

	30/09
	Godkjenning av innkalling og sakliste


	

	31/09
	Godkjenning av protokoll frå møte 02.09.09

	Vedlegg

	32/09

	Orienteringssaker
	

	33/09

	Meldingar
	

	34/09

	Rapport etter revisjonsprosjekt om ”Gjennomgang av drift og økonomi i pleie- og omsorgssektoren i Austevoll kommune”
	

	35/09

	Budsjettframlegg for kontroll- og tilsynsarbeidet i 2010
	

	36/09
	Gjennomgang av møteprotokollar


	Møteprotokollar kan lastas ned og lesast på Austevoll kommune si heimeside

	
	Ymse


	


	
[image: image2.png]



	Austevoll kommune
	


MØTEPROTOKOLL

Kontrollutvalet

	Dato:
	02.09.09
	Kl.:
	10.30 – 15.00
	Stad:
	Ordførarkontoret

	Saknr.:
	26/09 – 29/09


MØTELEIAR

Arne Kalve Klepsvik (H)

DESSE MØTTE

Arne Kalve Klepsvik (H)
Anne-Kristine Bakke (Ap)

Kjell Nøttingnes (KrF)

Tone Solbakken møtte i staden for Hans Reidar Njåstad

FORFALL

Hans Reidar Njåstad, Tone Solbakken møtte som vararepresentant.

Anne Marie Otterå Halstensen, vararepresentantar var innkalla, men kunne ikkje møte.

DESSUTAN MØTTE

KPMG v/ Ole Willy Fundingsrud og Kari Hesjedal.

Hordaland fylkeskommune, sekretariat for kontrollutvalet v/ Kari Nygard.

Ordførar Helge Andre Njåstad i sak 28/09.

Frå administrasjonen: rådmann Rolf Nøstdal, helse- og sosialsjef Arve E. Sunde og økonomisjef Liv Bente Storebø i sak 28/09.

Før ordinært kontrollutvalsmøte gjennomførte KPMG kurs for kontrollutvalet, kl. 10.30 – kl. 13.40. Emne for kurset var:

· Offentleglova

· Forvaltningsrevisjon

På kurset deltok og økonomisjef Liv Bente Storebø og skulesjef Liv Margareth Østervold (heile kurset), og i tillegg rådmann Rolf Nøstdal og helse- og sosialsjef Arve E. Sunde under emnet ”Forvaltningsrevisjon”.

Ordinært kontrollutvalsmøte starta kl. 13.45.

Sakliste:

	Saknr.
	Sak

	26/09
	Godkjenning av innkalling og sakliste

	27/09
	Godkjenning av protokoll frå møte 22.06.09

	28/09
	Orienteringssaker

	29/09
	Meldingar

	
	Ymse


26/09 GODKJENNING AV INNKALLING OG SAKLISTE

HANDSAMING I MØTET

Det framkom ikkje merknader til innkalling og sakliste.

VEDTAK:

Innkalling og sakliste vart samrøystes godkjend.

27/09 GODKJENNING AV PROTOKOLL FRÅ MØTE 22.06.09

HANDSAMING I MØTET

Det framkom ikkje merknader til protokoll frå møte 22.06.09.

VEDTAK:

Protokollen frå møte 22.06.09 vart samrøystes godkjend.

28/09 ORIENTERINGSSAKER

Desse orienteringssakene vart lagt fram:

	Nr.
	Orientering frå:
	Orientering vedr.: 

	1


	KPMG
	Løypemelding frå KPMG om arbeidet med revisjonsprosjekt om ”Gjennomgang av drift og økonomi i pleie- og omsorgssektoren”.

	2


	Rådmann
	Orientering til kontrollutvalet om:

· Status for arbeid med oppfølgingsplan vedr. rekneskapsarbeid

· Kva tiltak vert sett i verk når det gjeld budsjettstyring i helse- og sosialetaten

	3


	Sekretariatet
	Arbeid med budsjett for 2010 for kontroll- og tilsynsområdet

	
	Ymse
	


FORSLAG TIL VEDTAK:

· KPMG skal legga fram ferdig verifisert rapport om revisjonsprosjekt ”Gjennomgang av drift og økonomi i pleie- og omsorgssektoren” innan ………

Øvrige orienteringssaker vert teke til orientering.

HANDSAMING I MØTET

Vedr. orienteringssak nr. 1: Løypemelding frå KPMG

Kari Hesjedal frå KPMG orienterte om arbeidet med revisjonsprosjektet. Ein er kome godt i gang med kartleggingsarbeidet, og det skal vera oppstartsmøte i kommunen 09.09.09. Det blei lagt fram ein framdriftsplan, som og viser nærmare om organisering og gjennomføring av prosjektet. Sluttrapport med oppsummeringar, analyser og anbefalingar er tenkt ferdig i første del av oktober, og at den kan leverast seinast 15.10.09.

Det er ønske om at rapporten med dei tilrådingar som vil ligga føre vert lagt fram for kommunestyret så snart som råd er. Kontrollutvalet endra møtedato for neste møte til 21.10.09, og vil handsame rapporten på dette møtet. Det er kommunestyremøte 22.10.09. Sekretariatet tek kontakt med ordførar om det er råd at rapporten vert lagt fram som sak i dette kommunestyremøtet. Rapporten kan sendast ut til kommunestyremedlemmane samstundes som den vert sendt ut til kontrollutvalsmøte. Tilrådinga frå kontrollutvalet kan såleis leggast fram for kommunestyret dagen etter.

Vedr. orienteringssak nr. 2

· Status for arbeid med oppfølgingsplan vedr. rekneskapsarbeid

Økonomisjef Liv Bente Storebø, som tok til i stillingen 03.08.09, orienterte til kontrollutvalet om korleis ho har starta med å setta seg inn i arbeidet. For området rekneskapsarbeid vil ein vidare framover sjå på organisering, rapporteringsrutinar og rutinebeskrivelsar. Målsettinga vil vera å utarbeida økonomihandbok for kommunen, men ein må bruka litt tid for å følgja opp dette arbeidet.

Når det gjeld oppfølgingsplan vedr. rekneskapsarbeid er det starta opp med å sjå på kva som kan gjerast betre. Ein ser på rapporteringsrutinar, kvaliteten på rapporteringa og tidsfristar. Ordførar og rådmann supplerte vedr. orienteringa, og det blei poengtert at det er viktig å laga eit realistisk budsjett, og å skapa miljø og forståing for å forholda seg til budsjettet. Opplæring for alle ledd i organisasjonen som har med budsjett- og rekneskapsarbeid vil og bli lagt vekt på.

· Kva tiltak vert sett i verk når det gjeld budsjettstyring i helse- og sosialetaten
Helse- og sosialsjef Arve E. Sunde gav orientering til kontrollutvalet om oppfølgingsarbeidet etter forvaltningsrevisjonsrapport om budsjettstyring i helse- og sosialetaten i Austevoll kommune. Sekretariatet har motteke eit notat som gjev informasjon om arbeidet, og notatet vart delt ut i møtet. Orienteringa og notatet viser at ein vil legga vekt på betre rutinar på området. Resultata som kjem fram i rapporten er gjennomgått på leiarmøte, og ein vil i det vidare arbeidet legga vekt på å innarbeida gode rapporteringsrutinar og driva kompetansebygging og forståing for budsjettarbeid.

VEDTAK:

· KPMG skal legga fram ferdig verifisert rapport om revisjonsprosjekt ”Gjennomgang av drift og økonomi i pleie- og omsorgssektoren” seinast 15.10.09.

· Kontrollutvalet endrar møtedato for neste kontrollutvalsmøte. Møtedato vert 21.10.09.

Øvrige orienteringssaker vert teke til orientering.

29/09 MELDINGAR

Desse meldingane vart lagt fram:

	Nr.
	Melding frå:
	Melding vedr.: 

	1


	Kommunestyret
	Meldingar om vedtak:

· Austevoll kommune sitt rekneskap for 2008

· Årsmelding 2008 – kontrollutvalet i Austevoll

· Møteprotokoll frå møte i kontrollutvalet 14.05.09

· Forvaltningsrevisjonsrapport om budsjettstyring i helse- og sosialsektoren

	2


	Fylkesmannen i Hordaland
	Tilsyn med Austevoll kommune på opplæringsområdet - sluttrapport

	3


	Sekretariatet
	Om val/oppnemning av representant til nemnder, styrer, råd og utval:

· I kommunetyremøtet 25.06.09 blei Per Henning Gjuvsland valgt til ny styremedlem i Austevoll reiselivslag, og ny 6. varamedlem til tenesteutvalet. Han er og FRP sin første vararepresentant i kontrollutvalet. I Kommunelova (§ 77 pkt.2) står det kven som er utelukka frå å vera representant/vararepresentant i kontrollutvalet: ”…..medlem og varamedlem av kommunal nemnd med beslutningsmyndighet….”. 
Melding om dette vedtaket vert lagt fram for kontrollutvalet til drøfting.

	
	
	Ymse


FORSLAG TIL VEDTAK:

Meldingane vert teke til orientering.

HANDSAMING I MØTET

Vedr. meldingssak nr. 1

Meldingar om vedtak i kommunestyret vart gjennomgått og kommentert.

Vedr. meldingssak nr. 2

Rapport etter tilsyn med Austevoll kommune på opplæringsområdet vart gjennomgått og kommentert. Svarbrev frå kommunen til Fylkesmannen, med dokumentasjon på korleis påpeika avvik vil bli retta opp, blei delt ut på møtet. Når tilbakemelding frå Fylkesmannen føreligg, vil denne bli sendt som melding til kontrollutvalet.
Vedr. meldingssak nr. 3
Melding om at Per Henning Gjuvsland er valgt til ny styremedlem i Austevoll reiselivslag, og ny 6. varamedlem til tenesteutvalet. Gjuvsland er og første vararepresentant til kontrollutvalet for Frp. Kontrollutvalet drøfta dette. Ein konkluderte med at representanten kan veljast til ny styremedlem i Austevoll reiselivslag, men at ein ikkje kan vera både medlem / varamedlem til tenesteutvalet og kontrollutvalet. Sekretariatet sender melding til kommunestyret om at dette valet må vurderast på nytt.

VEDTAK:

Det vert sendt melding til kommunestyret om at val av Per Henning Gjuvsland bør takast opp til ny vurdering, med bakgrunn i at medlem og varamedlem av kommunal nemnd med avgjerdsmynde er utelukka frå å vera medlem/varamedlem til kontrollutvalet.

Dei øvrige meldingane vert teke til orientering.

YMSE

Det var ingen saker under denne posten

Arne Kalve Klepsvik




Kari Nygard

Leiar





Sekretær

	Austevoll kommune
	Sekretariat for kontrollutvalet 

	
	
	


SAKSFRAMLEGG

	Til:
	Kontrollutvalet
	Dato:
	21.oktober 2009

	Sakshandsamar:
	Nygard, Kari
	
	

	Kopi til:
	
	Sak:
	32/09


32/09 ORIENTERINGSSAKER

	Nr.
	Orientering frå:
	Orientering vedr.: 

	1


	KPMG
	Løypemelding frå KPMG om arbeidet med prosjekt knytta til selskapskontroll 

	2


	Administrasjonen v/rådmann
	Rekneskapsrapport etter august 2009 (Formannskapssak 105/09 til møte 08.10.09)

	3


	Administrasjonen v/rådmann
	Budsjettkontroll pr. august mnd. 2009 – helse- og sosialetaten (Formannskapssaksak 106/09 til møte 08.10.09)

	4


	Administrasjonen v/rådmann
	Budsjettsituasjonen for 2. halvår 2009 – barnevernet (Formannskapssak 107/09 til møte 08.10.09)

	5


	Administrasjonen v/rådmann
	Reglement for delegering av mynde

	
	Ymse
	


FORSLAG TIL VEDTAK: 

Kontrollutvalet tek orienteringssaken til orientering.

Hogne Haktorson





Kari Nygard

Kontrollsjef






Rådgjevar

Vedlegg:


- Saksframlegga til formannskapsmøte 08.10.09. (eige vedleggshefte)

	Austevoll kommune
	Sekretariat for kontrollutvalet 

	
	
	


SAKSFRAMLEGG

	Til:
	Kontrollutvalet
	Dato:
	21.oktober 2009

	Sakshandsamar:
	Nygard, Kari
	
	

	Kopi til:
	
	Sak:
	33/09


33/09 MELDINGAR

	Nr.
	Melding frå:
	Melding vedr.: 

	1


	Kommunestyret
	Meldingar om vedtak:

· Melding om kommunen sine lån og lånevilkår

	
	
	Ymse


FORSLAG TIL VEDTAK:

Meldingane vert teke til orientering.

Hogne Haktorson





Kari Nygard

Kontrollsjef






Rådgjevar

Vedlegg:


Melding om sak frå kommunestyremøte 17.09.09

	Austevoll kommune
	Sekretariat for kontrollutvalet 

	
	
	


SAKSFRAMLEGG

	Til:
	Kontrollutvalet
	Dato:
	21.oktober 2009

	Sakshandsamar:
	Nygard, Kari
	
	

	Kopi til:
	
	Sak:
	35/09


35/09 BUDSJETT FOR KONTROLL- OG TILSYNSARBEIDET FOR 2010.

Bakgrunn for saka:

Av ”Forskrift om kontrollutvalg i kommuner og fylkeskommuner ” finn ein i § 18 formuleringa om at kontrollutvalet skal utarbeide framlegg til budsjett for kontroll-, tilsyns- og revisjonsarbeidet i kommunen:

§ 18. Budsjettbehandlingen

”Kontrollutvalget utarbeider forslag til budsjett for kontroll- og tilsynsarbeidet i kommunen eller fylkeskommunen. Kontrollutvalgets forlag til budsjettramme for kontroll- og revisjonsarbeidet skal følge formannskapets/kommunerådets eller fylkesutvalgets/fylkesrådets innstilling til kommunestyret eller fylkestinget. 

Drøfting:

Kontrollutvalet har ansvar for å utarbeide budsjettforslag for kontroll- og tilsynsarbeidet i kommunen. Det som er særskilt med kontrollarbeidet er at det eigentleg er administrasjonen som vert revidert. Såleis skal kontrollutvalet innstilla direkte overfor politisk organ.

Revisjonskostnader.

Revisjonskostnader er sett opp med litt høgare sum enn i 2009. Avtalen mellom Austevoll kommune og KPMG går ut 01.07.2010. Det er såleis usikkert kva revisjonskostnadene som vil bli i andre halvår 2010. I budsjettframlegget har sekretariatet kalkulert med same sum i vår og hausthalvåret. At totalsummen likevel er noko høgare for 2010 har si bakgrunn i at ein kommune på Austevoll sin storleik bør ha ein til to forvaltningsrevisjonar årleg i tillegg til selskapskontroll.

Ekstra tiltaksmidlar, inkl. planarbeid.

Det kan lett koma saker i løpet av året som krev ekstra oppfølging frå kontrollutvalet si side. 

Denne summen er reservert eventuelle ad-hoc oppgåver, til dømes øvrig forvaltningsrevisjon, selskapskontroll og utgreiing av saker som måtte koma undervegs i året.

Sekretariat.

Prisen vert etter avtale regulert i tråd med kostnadsutviklinga som går fram av Statistisk Sentralbyrå sin indeks for andre tenester med arbeidsløn som dominerande prisfaktor. For 2010 er det lagt inn ein auke på 4,2 prosent i høve til SSB sin indeks pr. juli 2009. 

Konkurranseutsetting.

I kontrollutvalsmøtet 14.05.09 i sak 18/09, ”Konkurranseutsetting av revisjonstenester for ny avtaleperiode”, vedtok kontrollutvalet å la sekretariatet bistå seg i prosessen med konkurranseutsetting av revisjonen for ein ny avtaleperiode. Dette arbeidet får ein budsjettmessig konsekvens for 2010.

Andre kostnader.

Vidare er det lagt til grunn at det vanlegvis er 4 møter i kontrollutvalet for året, med om lag like stor saksmengde som ”eit vanleg år”. Møtegodtgjersle og tapt arbeidsforteneste for medlemene i kontrollutvalet er her budsjettert som i inneverande år. Kostnader er medteke slik at medlemmar i kontrollutvalet kan delta på ein nasjonal fagleg kontrollkonferanse, medlemskap i Forum for Kontroll og Tilsyn (FKT) og servering på utvalsmøta.

FORSLAG TIL VEDTAK

Kontrollutvalet godkjenner budsjettframlegget slik det ligg føre. Budsjettframlegget vert å sende Austevoll kommune til vidare handsaming.

Hogne Haktorson





Kari Nygard

Kontrollsjef






Rådgjevar

Vedlegg:


- Framlegg til budsjett for kontroll- og tilsynsarbeidet for 2010 (eige vedlegg / i vedleggshefte).

	Austevoll kommune
	Sekretariat for kontrollutvalet 

	
	
	


SAKSFRAMLEGG

	Til:
	Kontrollutvalet
	Dato:
	21.oktober 2009

	Sakshandsamar:
	Nygard, Kari
	
	

	Kopi til:
	
	Sak:
	36/09


36/09 GJENNOMGANG AV MØTEPROTOKOLLAR.

Bakgrunn for saka:
I denne saka vert møteprotokollar frå politiske organ lagt fram for kontrollutvalet. Dette er ein fast post på kontrollutvalet sine møter. Møteprotokollane kan lastas ned frå Austevoll kommune si heimeside. Protokollane gjev primært informasjon om dei sakene som har vore til politisk handsaming. Kontrollutvalet kan be om nærare informasjon om enkeltsaker og drøfte ulike problemstillingar som ein finn av særlig interesse.

Det er gjort vedtak om at særskilt ansvar for gjennomgang av møteprotokollar skal fordelast slik:

	Politisk organ:
	Kontrollutvalsmedlem:

	Kommunestyret
	Arne Kalve Klepsvik

	Formannskapet / Planutvalet
	Anne-Kristine Bakke

	Tenesteutvalet
	Hans Reidar Njåstad


Ein del av sakene frå kommunestyre / formannskap er alt referert under orienteringssaker og meldingar tidlegare i møtet, men kontrollutvalet vert oppfordra til å vurdera om det er andre aktuelle saker ein vil ha nærare utgreiing om. Sekretær vil gå gjennom protokoll frå kommunestyremøte 17.09.09, sidan Arne Kalve Klepsvik ikkje er tilstades.

Det vil være aktuelt å referere frå desse møteprotokollane:

· Kommunetyret:



17.09.09

· Formannskapet / Planutvalet:

03.09.09 og 08.10.09

· Tenesteutvalet:



07.10.09

FORSLAG TIL VEDTAK

Kontrollutvalet tek møteprotokollane til orientering.

Hogne Haktorson





Kari Nygard

Kontrollsjef






Rådgjevar







Besøksadresse: Agnes Mowinckelsgt. 5 - Postadresse: Postboks 7900. 5020 Bergen - Telefon 55 23 90 00 

Direkte telefon: 55 23 94 06  Mobil: 916 64 183    E-postadresse: kari.nygard@post.hfk.no 

Bankgironr. 5201 06 74239 - Foretaksnr. NO 938 626 367 mva.

